
AGROTURIZMNI RIVOJLANTIRISHNING
SAMARALI YO'LLARI VA GASTRONOMIK
TURIZM ISTIQBOLLARI

Beknazarov Behzod

Toshkent davlat igtisodiyot universiteti Samarqand filiali, “Yashil igtisodiyot va barqaror
biznes” kafedrasi o‘qgituvchisi.

Otanazarova Xosila Jasurbek qizi

Toshkent davlat igtisodiyot universiteti Samarqgand filiali, “Agrobiznes va investitsiya
faoliyati” yo‘nalishi, 122-guruh, 4-kurs talabasi.

Gulmurodov Shohjahon Abdurasul o‘g’li

Toshkent davlat igtisodiyot universiteti Samarqgand filiali, “Agrobiznes va investitsiya
faoliyati” yo‘nalishi, 122-guruh, 4-kurs talabasi.

Annotatsiya. Agroturizm igtisodiyotning eng tez rivojlanayotgan sohalaridan biri hisoblanadi. Ekologik
toza mahsulotlarga, gishlog hayotiga hamda mamlakatning an’anaviy taomlariga bo‘lgan ehtiyojning ortishi
ushbu sohaning asosiy harakatlantiruvchi kuchi sifatida qaraladi. Agroturizmning muhim tayanchi sifatida gas-
tronomik turizm ham samarali xizmat gilmoqda.

Magqolada so‘nggi yillarda agroturizm sohasini rivojlantirish bo‘yicha amalga oshirilgan ishlar, rivojlangan
davlatlar tomonidan gastronomik turizm sohasiga sayyohlarni jalb etish yuzasidan olib borilayotgan istigbolli
islohotlar hamda ilg‘or tajribalar haqgida batafsil ma’lumotlar keltirilgan.

Kalit so‘zlar: agroturizm, istigbollar, gishlog xo‘jaligi, gastronomik turizm, ekologik toza mahsulotlar, milliy
taomlar, Ohangaron.

AHHOTauuA. ArpoTypr3m CUMTaeTCs OgHOM 3 Hanbonee GbICTPOPa3BUBAKLLNXCS OTPacren 3KOHOMUKM.
PacTywmum cnpoc Ha 3KOMOrMyYeckn YMUCTYH MPOAYKLMIO, CENbCKUMM 00pa3 XM3HU U TPaOULMOHHYHO KYXHHO
CTpaHbl MOXHO paccMaTpuBaTh Kak ABWXKYLLYK CUMy AaHHOIO cektopa. BaxHowm onopon arpoTtypuama Takke
ABMSETCS raCTPOHOMUYECKUIA TYPU3M.

B cTatbe npencraBneHa nogpobHasa Hdopmauus o paboTe, NPoOBEAEHHON B MOCNEAHME rOAbl MO PasBUTUIO
cdepbl arpoTypnsmMa, a Takke 0 NepcrneKkTUBHbIX pechopmax 1 NepeaoBOM OfbiTe, peanv3yemMbix pasBUTbIMMI
cTpaHamu Ans NpUBIEYEHNS TYPUCTOB B cchepy racTpOHOMUYECKOTO Typu3ma.

KniouyeBble cnoBa: arpoTypu3m, MNEpPCMnEKTUBbLI, CEMbCKOE XO3ANCTBO, FACTPOHOMMUYECKUNA TYpU3M,
9KOJIOrMYECKM YMCTas NPOAYKUMS, HaUMOHanbHble 6roaa, AXaHrapoH.

Abstract. Agrotourism is considered one of the fastest-growing sectors of the economy. The increasing
demand for environmentally friendly products, rural lifestyle, and the country’s traditional cuisine can be re-
garded as a driving force of this sector. Gastronomic tourism also serves as an important pillar of agrotourism.

The article provides detailed information on the measures implemented in recent years to develop the
agrotourism sector, as well as on promising reforms and advanced practices introduced by developed countries
to attract tourists to gastronomic tourism.

Keywords: agrotourism, prospects, agriculture, gastronomic tourism, environmentally friendly products,
national dishes, Ahangaron.

KIRISH

Zamonaviy dunyoda, globallashuv sharoitida turizm jahon igtisodiyotining eng muhim va jadal rivojlan-
ayotgan sohalaridan biriga aylanib bormoqda. Xususan, madaniy turizm hamda qishloq xofjaligi turizmi kabi
mugqobil turizm yo‘nalishlariga bo‘lgan gizigish izchil ortmoqda. Ekologik toza mahsulotlardan tayyorlangan tao-
mlarni tatib ko‘rish imkoniyati insonlarda yangi taassurot va qizigish uyg‘otmoqda. Aynigsa, qishloq hududlarini
obod gilish, aholi bandligini ta’minlash hamda daromad manbalarini kengaytirishda agroturizm va gastronomik
turizmning ahamiyati beqgiyosdir. Shu bilan birga, mazkur yo‘nalishlar milliy madaniyatni targ‘ib etish va rivojlan-
tirishga ham munosib hissa go‘shmoqda.

Agroturizm — sayyohlarga qishlog xofjaligi faoliyati bilan bevosita tanishish, fermer xo‘jaliklari faoliyati-
ni kuzatish hamda qishloq hududlarida yashash imkonini beruvchi turizm turidir. Ushbu turizm shakli gish-
log hududlarining ijtimoiy-igtisodiy rivojlanishiga ijobiy ta’sir ko‘rsatadi. Jumladan, boshga hududlardan tashrif
buyuruvchi sayyohlar ogimi chekka hududlarda istigomat qiluvchi dehgon va fermerlarning farovonligini os-
hirishga, ularning daromadlarini ko‘paytirishga hamda igtisodiy o‘sishni rag‘batlantirishga xizmat qiladi.

Shuningdek, agroturizmni rivojlantirish orgali O‘zbekiston Respublikasiga tashrif buyuruvchi turistlar sonini
ko‘paytirish, ularning mamlakatda bo‘lish muddatini uzaytirish hamda xalgimizning an’anaviy qishlog xo‘jaligi
tajribasi va usullarini xalgaro miqyosda targ‘ib etish imkoniyati kengayadi. Shu bilan birga, mahalliy turistlar
uchun dam olishning yangi va samarali shakllarini joriy etish maqgsadida vakolatli davlat organlari tomonidan
agroturizmni rivojlantirish yuzasidan tizimli ishlar amalga oshirilmoqgda.

MAVZUGA OID ADABIYOTLAR SHARHI

Bugungi kunda ilmiy tadqigotchilar tomonidan agroturizmni rivojlantirish va uning samaradorligini oshirish-
ga doir zamonaviy hamda ijobiy yondashuvlar ilgari suriimoqda. Mazkur yondashuvlarni amaliyotga joriy etish
bo‘yicha chora-tadbirlar samarali tashkil etilayotgani natijasida agroturizm sohasida izchil islohotlar amalga
oshiriimoqda.

Jumladan, Ubaydullayeva Nilufar Muzaffarovna agroturizmni turizmning muhim yo‘nalishi sifatida baholab,
u ekologik toza mahsulotlar yetkazib berishga asoslangan holda mamlakat byudjetiga sezilarli daromad keltir-
ishini ta’kidlaydi. Ushbu yondashuv agroturizmning iqtisodiy samaradorligini ko‘rsatib beradi.

Bundan tashqari, hozirgi kunda O‘zbekiston Respublikasida “Turistik gishlog” va “Turistik ovul” kabi agro-
turizm obyektlari faoliyat yuritmoqda. Mazkur maskanlarda turistlar gishloq aholisining turmush tarzi bilan ya-
gindan tanishish, gishloq oilalari bilan birgalikda yashash, milliy taomlarni tatib ko‘rish hamda tabiiy va ekologik
toza mahsulotlarni iste’mol qgilish imkoniyatiga ega bo‘Imoqgdalar.

Shuningdek, Boyqulova Shahzoda oz ilmiy garashlarida agroturizmni rivojlantirishda nazariy va amaliy
fanlar uyg‘unligi, zamonaviy ta’limning innovatsion yo‘nalishlari hamda ustuvor islohotlarning muhim ahamiyat
kasb etishini qayd etadi.

Yugorida keltirilgan ilmiy manbalar magolada amalga oshirilgan taqqoslash va tahlillar uchun mustahkam
nazariy-metodologik asos bo‘lib xizmat giladi.

TADQIQOT METODOLOGIYASI

Mazkur tadgiqotda agroturizmni rivojlantirishning samarali yo'llari hamda gastronomik turizm istigbollari-
ni aniglash magsadida giyosiy tahlil, tizimli yondashuyv, igtisodiy-statistik kuzatuv va mantigiy umumlashtirish
usullaridan foydalanildi. Tadgiqot jarayonida rivojlangan davlatlar tajribasi, xususan, agrar hududlarda turizmni
tashkil etish mexanizmlari o‘rganildi.

TAHLIL VA NATIJALAR

Rivojlangan davlatlarga tashrif buyurgan turistlar ma’lum muddat davomida gishlog hududlarida yashash
jarayonida mahalliy aholining madaniyati, turmush tarzi hamda urf-odatlari bilan yagindan tanishadilar. Shun-
ingdek, gishlog xofjaligi ishlarida bevosita ishtirok etish sayyohlarning qiziqishini oshiradi va ushbu hududlarn-
ing igtisodiy istigboliga ijobiy ta’sir ko‘rsatadi.

ljtimoiy tarmoglarning jadal rivojlanishi sharoitida turistlarning o'z taassurotlari va faoliyatini internet tarmo-
glarida muntazam yoritib borishi ham muhim ahamiyat kasb etadi. Chunki bu orgali gishloq turizmiga qo‘shim-
cha turistlarni jalb etish, hududlarning tanilish darajasini oshirish hamda igtisodiy faollikni kuchaytirish mumdkin.

Masalan, Italyda agroturizmni rivojlantirish va turistlar uchun qulay sharoitlar yaratish maqgsadida “Agro-
turismo” tizimi samarali yo‘lga qo‘yilgan. Ushbu tizim doirasida qishloq uylarida mehmonxona, restoran va
internet xizmatlari tashkil etilgan bo'lib, Tuscany hududidagi vino plantatsiyalariga olib boruvchi maxsus turistik
marshrutlar ham yo‘lga qo‘yilgan.

Shu bilan birga, agroturizmning mavsumiy xususiyati ayrim rivojlanayotgan mamlakatlarda ushbu sohan-
ing barqaror faoliyatiga ta’sir ko‘rsatmoqgda. Shuning uchun yil davomida turistlarni jalb etuvchi xizmat turlarini
kengaytirish muhimdir.

Agroturizm fermer xo'jaliklari uchun go‘shimcha daromad manbayi bo‘lib xizmat giladi. Bunda uy xo‘jaliklari
turistlarga turar joy, ozig-ovqat, ekskursiya va amaliy xizmatlar ko‘rsatish orqali qo‘shimcha iqtisodiy manfaat
oladilar. Natijada asosiy gishloqg xo‘jaligi faoliyati bilan bir gatorda xizmat ko‘rsatishdan ham daromad shaklla-
nadi.

Qishloq xofjaligi turizmini rivojlantirishda quyidagi ustuvor yo‘nalishlarga e’tibor garatish lozim:

1. Infratuzilmani yaxshilash.

Qishloq hududlariga olib boruvchi avtomobil yo'llarini ta’mirlash, aloga va internet tarmoglarini kengaytir-
ish, turistlar uchun qulay turar joy hamda sanitariya sharoitlarini yaratish zarur.

2. Fermer xo‘jaliklarini turizm faoliyatiga yo‘naltirish.

Fermer xofjaliklari turistlar uchun hosil yig‘im-terimi, chorvachilik jarayonlarida ishtirok etish, milliy taomlar
tayyorlash va hunarmandchilik tadbirlarini tashkil etishi mumkin.

3. Kadrlar tayyorlash va marketing faoliyatini kuchaytirish.

Agroturizm subyektlari uchun xorijiy tillar, xizmat ko‘rsatish madaniyati va marketing bo‘yicha o‘quv dastur-
larini yo‘lga qo‘yish magsadga muvofiqdir. Hududiy brend yaratish hamda internet orqali targ‘ibot ishlarini olib
borish ham muhim ahamiyatga ega.

Uzbekistanda 2018-yil uchun Davlat dasturining 104-bandi ijrosini ta’minlash maqgsadida 2018-yil 4-aprel
kuni O‘zbekiston Respublikasi Vazirlar Mahkamasi tomonidan “Agroturizmni rivojlantirish dasturi” tasdiglangan.

Uzbekistanning barcha hududlari o‘zining qadimiy tarixi, boy madaniy merosi va betakror tabiati bilan ajra-
lib turadi. Shu bois mavjud resurslardan samarali foydalanish orqali agroturizm va gastronomik turizmni rivo-
jlantirishda yuqori natijalarga erishish mumkin.

Ohangaron misolida ko'rib chiqilsa, mazkur shahar Toshkent viloyatining janubi-sharqiy gismida, Ohanga-
ron vodiysida, Qurama tog‘lari etaklari yaginida joylashgan. Shahar dengiz sathidan o‘rtacha 900 metr baland-
likda joylashgani sababli salgin, mo‘tadil va ekologik jihatdan qulay iglim sharoitiga ega. Shaharning shimoliy va
sharqiy qismlari tog‘li relyef bilan o‘ralgan bo'lib, bu holat hududda tabiiy landshaftlarning xilma-xilligini ta’min-
laydi.

Ohangaron tog‘oldi hududida joylashgani bois toza havo, betakror tabiiy manzaralar hamda yashil zon-
alarga boy maskan hisoblanadi. Shu sababli, tabiat go‘ynida hordiq chigarishni istovchi, ekologik va agroturizm
yo‘nalishlariga qiziqish bildiruvchi turistlar uchun qulay hudud sanaladi. Hududda daryo vodiylari, dam olish
maskanlari va sayr qilish joylarining mavjudligi ichki turizmni rivojlantirish uchun muhim omil bo‘lib xizmat giladi.

Ohangaron vodiysiga xos milliy taomlardan biri sifatida Mador somsa alohida e’tirof etiladi. Mazkur taom
nafagat mahalliy aholi orasida mashhur, balki gastronomik turizm nuqtayi nazaridan ham muhim ahamiyat kasb
etadi. Mador somsaning o‘ziga xosligi uning tarkibida xushbo‘yligi bilan mashhur bo‘lgan va “Mador o'ti” deb
ataluvchi tog‘ o‘simligining go‘llanishi bilan izohlanadi. Mador o'ti yovvoyi timyan turiga yagin bo‘lgan tabiiy tog°
o'simligi hisoblanadi.

Mahalliy ozig-ovgat mahsulotlari turistlarga hududning madaniyati, urf-odatlari va gastronomik an’analari
bilan yagindan tanishish imkonini yaratadi. Shu jihatdan, Mador somsa gastronomik turizm mahsuloti sifatida
e’tirof etilishi mumkin. Mazkur mahsulot Ohangaron hududining gastronomik brendi sifatida shakllanish salohi-
yatiga ega bo‘lib, mahalliy gishloq xo‘jaligi mahsulotlari hamda turizm xizmatlari integratsiyasiga xizmat giladi.
Natijada ushbu mahsulot mintagada gastronomik turizmni rivojlantirishda muhim omillardan biri bo‘lib maydon-
ga chiqadi.

XULOSA VA TAKLIFLAR

Agroturizmni yanada rivojlantirish magsadida turoperatorlar tomonidan turistik paketlarni ishlab chigish-
da yangi va innovatsion yondashuvlardan foydalanish, sayyohlarga qishloq hayoti bilan yagindan tanishish
imkoniyatini yaratish muhim ahamiyat kasb etadi. Hozirgi kunda ko‘plab insonlar shahar shovqini va tezkor
turmush tarzidan charchab, tinch, osoyishta hamda tabiiy muhitda dam olishni afzal ko‘rmogda. Shu bois sama-
rali reklama siyosati hamda fugarolarning faol ishtiroki orqali aholining agroturizmga bo‘lgan qgizigishini yanada
oshirish mumkin. Sayyohlar uchun nafaqat dam olish, balki gishlog xojaligi ishlarida ishtirok etish, milliy taomlar
tayyorlash jarayonini kuzatish hamda ekologik toza mahsulotlar bilan tanishish imkoniyatlarini yaratish zarur.

Agroturizmni rivojlantirishdan ko‘zlangan asosiy magsad aholiga ekologik mahsulotlarni yetishtirishdan
boshlab ularni iste’'mol gilishgacha bo‘lgan ishlab chiqarish jarayonlarini namoyish etishdan iboratdir. Mazkur
yo‘nalish sog‘lom turmush tarzini targ‘ib qgilishga xizmat qgiladi. Shu bilan birga, agroturizm yangi ish o‘rinlarini
yaratish, aholi daromadlarini oshirish, milliy madaniyat va gadriyatlarni keng targ‘ib etishda muhim omil his-
oblanadi.

Demak, agroturizm nafagat turizm tarmog‘ining rivojlanishiga, balki Uzbekistanning ijtimoiy-igtisodiy
taraqqiyotiga ham sezilarli ijobiy ta’sir ko‘rsatuvchi istigbolli yo‘nalish sifatida namoyon bo‘Imoqda.

